
Tanrım. Bu yazını yazmaq nə çətin.. .  
 
 
Tanrım, bu yazını yazmaq nә çәtin,  

Bu sözün sözlәrә bәnzәri yoxdur.  

Bu boyda göz yaşı axan millәtin  

Bәs  niyә ikinci Xәzәri yoxdur?! 
 
Bu qanlı şәhәri gәz dәli kimi, 

 
Ağla neylәyәcәk, gül neylәyәcәk?! 

Sordu qanımızı dәrd zәli kimi  

Güllә yarasına gül neylәyәcәk?! 

Qırmızı güllәlәr uçur havada,  

Donur, laxtalanır yerdә qızıl qan. 

Oğulsan boş әllә sәn bu davada 

Qızırğan, bir qaşıq qana qızırğan... 

Qara köynәyinә bürünüb gecә,  

Qara daş altdadır gecәnin әli. 

Deyirәm, ay allah, adamın nесә 

Ağlına gәlmәyәn, başına gәlir. 

Yox, belә gecәni görmәyib bәşәr, 

Güllәlәr yetmәyib haqqın sәsinә.  

Hәlә bu dünyada nә pislik, nә şәr 

Belәcә çatmayıb öz zirvәsinә! 

Bakı güllәlәrә gәrir köksünü, 

Güllәdәn xәbәrsiz açılır güllәr. 

Qәrәnfilә tutmur о ağır günü, 

Qansız vәhşiliyә toy tutur ellәr. 

Tanrım, bu yazını yazmaq nә çәtin,  

Bu sözün sözlәrә bәnzәri yoxdur. 

Bu boyda göz yaşı axan millәtin  

Bәs niyә ikinci Xәzәri yoxdur?! 

Dünyanın bu dәrddәn xәbәri yoxdur!  

Əlәkbәrli M. Tanrım, bu yazını yazmaq nә tin... : şeir // Azәrbaycan harayı. - Bakı : Respublika 
Xatirә Kitabı Redaksiyası, 2002. - S.206-211.  


